План за спроведување 

на проценка на влијанието на регулативата

	Наслов на предлог законот:
	Предлог на закон за изменување и дополнување на Законот за детективската дејност  

	Министерство:
	Министерство за внатрешни работи

	Лице за контакт/одговорно лице:
	Весна Доревска, помошник на министерот во Сектор за правни работи и управување со човечки ресурси

	Очекуван датум за усвојување на предлог законот:
	

	Поврзаност со ЕУ директиви
	Не


	Дел 1: Почетна проценка на влијанието на регулативата и планирање на работата  

(Забелешка: овој дел е јавен и ќе се објави во Единствениот елетронски регистар на прописи) 


А. Почетна проценка на влијанието на регулативата

1. Кои се главните проблеми? 
Материјата за детективската дејност е регулирана со Законот за детективската дејност („Службен весник на Република Македонија” бр. 80/99, 66/07 и 86/08), според кој, детективската дејност подразбира собирање на податоци и информации, нивна обработка, како и посредување со нив на начин утврден со наведениот закон. Детективската дејност може да ја врши само детектив со  лиценца за вршење на детективска дејност. Лиценцата ја издава Министерството за внатрешни работи на лице кое поднело барање за издавање лиценца за вршење детективска дејност и кое покрај општите услови за засновање на работен однос определени со закон ги исполнува и следниве услови: 

1) да е државјанин на Република Македонија;
2) да има живеалиште во Република Македонија;
3) да не му е изречена казна, односно прекршочна санкција забрана на вршење професија, дејност или должност, додека трае таа казна, односно прекршочна санкција;
4) да има завршено високо образование;
5) да ужива углед за вршење на детективска дејност, односно со својот досегашен начин на живот, однесување и работа да гарантира дека совесно  и чесно ќе ја врши детективската дејност;
6) во последните две години пред да добие лиценца за работа да не извршувал работи и задачи во областа на безбедноста и одбраната во opганите на државната управа како: овластено службено лице или на посебни работни места согласно со прописите од областа на внатрешните работи, работни места на определени должности согласно со прописите од областа на разузнавањето или работните места од член 123 од Законот за одбрана и 
7) да има положено стручен испит за вршење на детективска дејност (во натамошниот текст: стручен испит).
При одлучувањето по барањето за издавање на лиценца за вршење детективска дејност, Министерството за внатрешни работи, како надлежен орган постапува согласно одредбите на Законот за општата управна постапка („Службен весник на Република Македонија“ бр. 38/05 и 110/08).

Со измените и дополнувањата на Законот за општата управна постапка („Службен весник на Република Македонија“ бр. 110/08), се воведува институтот „молчењето е одобрување“. Заради усогласување на одредбите на Законот за детективската дејност со одредбите од Законот за општата управна постапка со кои се воведува институтот „молчењето е одобрување“ се пристапува кон изменување и дополнување на материјалниот закон, со што ќе се минимизираат формалностите и административните пречки при остварувањето на правата, обврските или правните интереси на заинтересираните субјекти. Истотака, со Предлогот на законот се врши усогласување и со најновите измени на Законот за Владата на Република Македонија и со Законот за основање на Државна комисија за одлучување во управна постапка и постапка од работен однос во втор степен, во делот на правото на жалба.
2. Кои се можните решенија (опции)? Кои регулаторни или нерегулаторни мерки би можеле да се разгледаат?

Предлогот на закон за изменување и дополнување на Законот за детективската дејност содржи решенија и содржинско односно терминолошко-техничко допрецизирање на содржината на овој закон во функција на соодветна практична имплементација на институтот „молчењето е одобрување“ и одредби за правото на жалба на субјектите согласно најновите измени на Законот за Владата на Република Македонија и со Законот за основање на Државна комисија за одлучување во управна постапка и постапка од работен однос во втор степен. 
3.   Кои се засегнатите страни кои ќе бидат вклучени во процесот на проценка на влијанието на регулативата?

Министерството за внатрешни работи и другите надлежни органи на државната управа.    

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Достапни и анализирани се решенијата содржани во прописите што имаат допирни точки во областа на општата управна постапка и детективската дејност. 

2. Кои дополнителни информации и податоци треба да се соберат?
Во оваа фаза не се потребни дополнителни информации и податоци.

3. Кој тип и ниво на проценка е потребно (Иницијална или Комплетна проценка на влијание на регулативата – принцип на пропорционална анализа)?

Иницијална проценка на влијанието на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Проценката на влијание на регулативата ќе биде извршена од страна Министерството за внатрешни работи.

